
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya: Ushbu maqolada xizmatlar sohasini rivojlantirish orqali kambag‘allikni qisqartirish davlat ijtimoiy-iqtisodiy 
siyosatining ustuvor yo‘nalishlaridan biri ekanligiga alohida e’tibor qaratilgan. Mazkur soha katta investitsiya talab qilmas-
dan, qisqa muddatda yangi ish o‘rinlari yaratish, aholining turli qatlamlarini tadbirkorlikka jalb qilish va hududlar iqtisodiy 
faolligini oshirish imkonini berishi bo‘yicha taklif va tavsiyalar berilgan.

Kalit so‘zlar: xizmat ko‘rsatish, aholi bandligi, hudud, tuman, mahalla, “Ishga marhamat”, kambag‘allik chegarasi, daro-
mad.

Аннотация: В данной статье рассматривается тот факт, что сокращение бедности за счет развития сектора услуг 
является одним из приоритетных направлений социально-экономической политики государства. Предлагаются и 
даются рекомендации о том, как этот сектор, не требуя крупных инвестиций, может в короткие сроки создавать 
новые рабочие места, привлекать различные слои населения к предпринимательству и повышать экономическую 
активность регионов.

Ключевые слова: предоставление услуг, занятость населения, регион, район, квартал, «Ишга Мерхамат», черта 
бедности, доход.

Abstract: This article examines the fact that poverty reduction through the development of the service sector is a priority 
area of ​​state socioeconomic policy. It proposes and provides recommendations on how this sector, without requiring large 
investments, can quickly create new jobs, attract various segments of the population to entrepreneurship, and increase 
regional economic activity.

Key words: service provision, employment, region, district, quarter, Ishga Merhamat, poverty line, income.

K I R I S H 
Hozirgi global iqtisodiy sharoitda aholi bandligini ta’minlash, daromad manbalarini ko‘paytirish va turmush 

darajasini oshirishda xizmat ko‘rsatish sohasi muhim o‘rin tutadi. Ayniqsa, xizmatlar sohasini rivojlantirish 
orqali kambag‘allikni qisqartirish davlat ijtimoiy-iqtisodiy siyosatining ustuvor yo‘nalishlaridan biri hisoblanadi. 
Chunki mazkur soha katta investitsiya talab qilmasdan, qisqa muddatda yangi ish o‘rinlari yaratish, aholining 
turli qatlamlarini tadbirkorlikka jalb qilish va hududlar iqtisodiy faolligini oshirish imkonini beradi. Shu sababli 
davlat tomonidan xizmat ko‘rsatish sohasini har tomonlama qo‘llab-quvvatlash kambag‘allikni qisqartirishning 
samarali vositasi sifatida namoyon bo‘lmoqda.

M A V Z U G A  O I D  A D A B I Y O T L A R  S H A R H I
Xizmatlar sohasini rivojlantirish orqali aholi bandligini ta’minlashga ta’sir qiluvchi omillar va muammolarning 

o‘ziga xos jihatlari bir qancha olimlar tomonidan tahlil qilingan hamda o‘rganilgan.
“Iqtisodiy o‘sishning pirovard maqsadi insonning o‘zi qadrlaydigan hayotni tanlashi hamda yashashiga 

qobilligi va erkinligini kengaytirishdan iborat”, — deydi taniqli iqtisodchi Amartya Sen. Bu nuqtayi nazardan, 
daromad darajasi farovonlikni to‘liq ifoda etuvchi yagona mezon bo‘lmasa-da, uning inson hayotidagi 
fundamental ahamiyati yuqoriligicha qolmoqda.

Buyuk faylasuf Aflotun davlatni tabiatning o‘zi hosil qilgan odamlar jamoasi deb hisoblagan va u birinchi 
marta aholini ikki qismga bo‘lish muqarrarligi haqida fikr bildirdi: boy va kambag‘al. Biroq Platon ilmiy tashkil 
etilgan jamiyat adolat tamoyillarini amalga oshirishi, ijtimoiy barqarorlik va ichki intizomni ta’minlashi kerakligini 
ilgari surdi, shuningdek, kambag‘allikdan chiqarish bo‘yicha harakat, inson hayoti davomida farovon yashash 
uchun intilishi odatiy hol sifatida qabul qilinishi va uni qo‘llab-quvvatlash lozim deb hisoblagan (2021).

O‘zbekiston Respublikasi Prezidenti Administratsiyasi huzuridagi Iqtisodiy tadqiqotlar va islohotlar markazi 
bosh ilmiy xodimi Baxtishod Xamidov kambag‘allik deganda insonning birlamchi ehtiyojlarini (oziq-ovqat, kiyim-
kechak, uy-joy, ta’lim va sog‘liqni saqlash) qondirishga imkoniyatning mavjud emasligini tushunsa, boshqalar 
tanlov erkinligining yetarlicha emasligi yoki kuniga 1,90 dollardan kam miqdorga kun kechirishni, uchinchi 
tomon esa insonning jamiyat ijtimoiy-iqtisodiy hayotidagi ishtirokiga putur yetkazuvchi ijtimoiy, ta’lim va sog‘liqni 
saqlash sohasidagi to‘siqlarning doimiy doirasini tushunishini ta’kidlagan.

Professor M. Muhammedov fikricha, “Kambag‘al aholi deganda ikki toifani nazarda tutish mumkin. Birinchi 
toifa kambag‘al aholi — bu o‘z hayotini tuzatishni istamaydigan, istasa-da, bunga harakat qilishga dangasalik 
qiladiganlar. Ikkinchi toifasi esa ma’lum sabablar tufayli shunday holga kelib qolgan, ishlashni istaydigan, 
ammo ba’zi sabablar bilan bunga imkon topolmagan insonlardir”, deb ta’kidlaydi.

T A D Q I Q O T  M E T O D O L O G I YA S I
Mazkur maqolada qishloq mehnat bozorlari amal etishining mazmuni, qonuniyatlari va xususiyatlarini 

tahlil etish, ularni davlat tomonidan tartibga solish, aholining ish bilan samarali bandligini ta’minlash uchun ish 
kuchiga talab va uning taklifi, mehnat bahosiga ta’sir ko‘rsatadigan ta’sirchan mexanizmlarni takomillashtirishga 
qaratilgan jarayonlarni qiyosiy rivojlantirishga oid turli xil yondashuvlar umumlashtirilgan holda o‘rganildi hamda 
xulosalash asosida amaliyotda yaxlit qo‘llash bo‘yicha takliflar ishlab chiqildi.

T A H L I L  V A  N A T I J A L A R
Har bir mamlakat rivojlanish jarayonida kambag‘allikni qisqartirish bosqichidan o‘tadi. O‘zbekiston ham 

2020-yilda aholining muayyan qismi kambag‘al ekanini tan olib, ularga madad berishga kirishdi. Moliyaviy-
tashkiliy choralar ko‘rilib, tizim joriy qilindi. Bu o‘z samarasini berib, uzoq yillar og‘ir vaziyatda bo‘lgan 3 
milliondan ziyod odamlarning sharoiti yaxshilandi. Kambag‘allik darajasi 17 foizdan 11 foizga tushdi.

Kelgusi uch yilda kambag‘allik darajasini 11 foizdan 7 foizga qisqartirish maqsad qilingan. Hozirgacha joriy 
etilgan tizim muhim natijalarga erishishga xizmat qilmoqda. Kambag‘al oilalarni aniqlash, ularni ushbu holatdan 
chiqarish va mablag‘ ajratish jarayonlarini yanada takomillashtirish orqali samaradorlikni oshirish imkoniyatlari 
mavjud.

Har yili kambag‘allikni qisqartirishga 14 trillion so‘m yo‘naltirilmoqda. Ushbu mablag‘lar 40 turdagi moliyaviy 
vositalar orqali, 10 ga yaqin idora hamkorligida yetkazib berilmoqda. Tizim samaradorligini yanada oshirish 
maqsadida yagona yondashuv asosida takomillashtirish ishlari amalga oshirilmoqda. Mablag‘lar hudud, tuman 
va mahallalar kesimida kambag‘al oilalar sonidan kelib chiqib, mos ravishda Agentlik va hokimliklar tomonidan 
taqsimlanadi. Bunda mablag‘lar, birinchi navbatda, oilani kambag‘allikdan chiqarishga yo‘naltiriladi.

Kambag‘allikni qisqartirishga qaratilgan dasturlar ijrosi bo‘yicha 3 bosqichda — mahalla va tuman, viloyat 
hamda respublika darajasida monitoring tashkil qilinadi. Bu borada jamoatchilik nazorati kuchaytiriladi.

Ish o‘rinlarini zaxiralash amaliyoti o‘rniga ehtiyojmand kishilarni ishga olgan tadbirkorlar uchun soliq 
imtiyozlari joriy qilinadi. Bo‘sh ish o‘rinlari to‘liq raqamlashtiriladi. Buyurtmachini kasanachi va frilanserga 
bog‘laydigan onlayn platforma tashkil qilinadi. “Ishga marhamat” monomarkazlarida kambag‘al fuqarolarni 
xizmatlar sohasida zamonaviy kasblarga o‘rgatish yo‘lga qo‘yiladi.

Kambag‘allikni qisqartirish yo‘llarini takomillashtirishning eng samarali usuli nafaqa berish emas, balki 
aholini barqaror daromad manbai va sifatli ta’lim bilan ta’minlash orqali ularning mustaqil ravishda oyoqqa 
turishlariga ko‘maklashishdir. O‘zbekistonda bu tizim “Kambag‘allikdan farovonlik sari” umummilliy dasturi va 
“Kambag‘al oilalar uchun yettita imkoniyat va mas’uliyat” tamoyili asosida yangi bosqichga olib chiqildi1.

Kambag‘allik ko‘rsatkichini aniqlash, uni tahlil qilishdan maqsad davlat va fuqarolik jamiyatining kambag‘al 
insonlar qatoriga tushib qolgan aholi qatlami uchun manzilli dasturlarni ishlab chiqish hamda aholi turmush 
darajasini oshirishdan iborat. Birlashgan Millatlar Tashkiloti kambag‘allik chegarasini asosiy tovar va xizmatlar 
uchun zarur bo‘lgan daromadlar sifatida belgilaydi. Kambag‘allik darajasi nisbiy tushuncha bo‘lib, muayyan 

1	  https://president.uz/uz/lists/view/7467

mamlakatning umumiy farovonlik darajasiga bog‘liq.
Jahon amaliyotida kambag‘allikni hisoblashning uchta, ya’ni mutlaq, nisbiy va subyektiv konsepsiyasi 

keng tarqalgan. Ushbu konsepsiyalar bir-birini inkor etmagan holda, aksincha, biri ikkinchisini to‘ldiradi. 
Kambag‘allikni hisoblash ikki bosqichda amalga oshiriladi: birinchisi kambag‘allikni aniqlash bo‘lib, bunda ushbu 
toifaga mansub bo‘lganlar xalqaro va mahalliy shart-sharoitlarni hisobga olib ishlab chiqilgan metodologiyadan 
foydalanib hisoblanadi.

Kambag‘allikni aniqlash bo‘yicha keng tarqalgan usullar xususida batafsil to‘xtaladigan bo‘lsak, bularni 
monetar va nomonetar usullarga bo‘lishimiz mumkin. Monetar uslub iste’molchilar, uy xo‘jaliklarining ma’lum 
bir muddatda oladigan barcha daromadlari yoki o‘z ehtiyojini qondirish uchun sarflaydigan iste’mol xarajatlari 
hajmi, ya’ni turmush darajasini belgilaydigan moddiy ehtiyoj bilan o‘lchanadi (1-jadval).

 
1-jadval 
Xizmat koʻrsatish sohasida innovatsiya va yangi bilim yaratish qobiliyatini oshirish orqali kambagʻallikni qisqartirish2

Shifokor
 va oilaga  bogʻliq 

70%

       30- 35 % nasl 7-10 avlodini intellektual salohiyati
30- 35 %  yashirin ocharchilikni 

kamaytirish. 
- intellektual salohiyatni oʻstiradigan ovqatlar;

- suv, yod, baliq moyi;
- vitamin, minerallar;

30- 35 % oʻqituvchi, ustoz va ustozning ustozini 
mahorati

Yangi bilim va innovatsiya yaratishga va samarali 
ishlatishga oʻrgatish.

Kambag‘allikni hisoblash ikki bosqichda amalga oshiriladi. Birinchisi, kambag‘allikni aniqlash bo‘lib, 
bunda ushbu toifaga mansub bo‘lganlarni xalqaro va mahalliy shart-sharoitlarni hisobga olib ishlab chiqilgan 
metodologiyadan foydalanib hisoblanadi. Buning uchun eng asosiy shart sifatida statistik kuzatuvlarni to‘g‘ri 
amalga oshirish talab etiladi. Ikkinchisi, uning hajmini, ya’ni qiymatini keltirib chiqarish va ularga davlat 
tomonidan manzilli yordam ko‘rsatishdan iborat.

Bunda kambag‘allikni o‘lchashning ko‘p qirrali (KQK) ko‘rsatkichidan keng foydalaniladi va ular qaysidir 
ma’noda o‘zaro bir-birini to‘ldiradi. Ushbu ikki ko‘rsatkich qulay instrument sifatida o‘zini namoyon etadi va 
davlat tomonidan iqtisodiy, siyosiy qarorlarni qabul qilish uchun asos bo‘lib xizmat qiladi. Kambag‘allikni 
aniqlashning turli xildagi usullari:
•	 bir o‘lchovli tahlil, pullik ko‘rsatkichlarni hisobga olgan holda daromadlar;
•	 mutlaq kambag‘allik chegarasi, alohida davlatlar uchun milliy minimal chegaralar;
•	 asosiy ehtiyojlarni qondirish uchun xarajatlar;
•	 yashash minimumi, xalqaro solishtirmalar uchun minimal chegaralar;
•	 kuniga 1,9 AQSH dollaridan kam daromad topadigan o‘ta kambag‘allar;
•	 kuniga 3,1 AQSH dollaridan kam daromad to‘g‘ri keladigan kambag‘allar;
•	 nisbiy kambag‘allik chegarasi, o‘rtacha daromadga ega bo‘lgan aholi qatlami;
•	 nisbatan kam daromad ko‘radiganlar (o‘rtacha daromadning 50% yoki 60%iga teng daromadga ega 

bo‘lganlar), alohida olingan mamlakatlar bo‘yicha;
•	 belgilangan vaqt mobaynida nisbatan kam bo‘lgan daromadga ega bo‘lganlar;
•	 kambag‘allik chegarasida bo‘lganlar, alohida davlatlar uchun;
•	 asosiy ehtiyojlarni qondirish uchun xarajatlar chegarasi, milliy minimal chegaralar;
•	 oziq-ovqat iste’moli quvvati (kaloriyasi) bo‘yicha;
•	 oziq-ovqat iste’moli quvvati bo‘yicha milliy yashash minimumi (ob-havo sharoitiga bog‘liq, aholining shahar 

va qishloqlarda istiqomat qilish nisbati hamda shaxsiy uy-joy yoki ijarada turadiganlarning ulushidan kelib 
chiqib), ko‘p o‘lchamli deprivatsiya;

•	 moddiy deprivatsiya indeksi;
•	 ko‘p o‘lchamli kambag‘allik – xalqaro maydonda taqqoslash imkoni bo‘lgan ko‘rsatkich (BMT tomonidan 

e’lon qilinadigan hisobotlarda e’lon qilinadigan indeks);
•	 ko‘p o‘lchovli kambag‘allik indeksi, milliy baholash tizimi bo‘yicha;
•	 o‘ta kambag‘allar (qashshoqlar);
•	 “shunchaki” kambag‘allar.

Ma’lumki, kambag‘allikning ko‘p qirrali ko‘rsatkichi Birlashgan Millatlar Tashkilotining Taraqqiyot dasturi 
ko‘magida Oksford universiteti olimlari tomonidan ishlab chiqilgan bo‘lib, ushbu metodologiyadan jahon 
mamlakatlari kesimida Inson taraqqiyoti indekslarini hisoblashda keng foydalanib kelinadi. Uy xo‘jaligining 

2	  Manba: muallif ishlanmasi.

iste’mol xarajatlari orqali kambag‘allikni o‘lchaydigan uslub esa Xalqaro mehnat tashkiloti tomonidan qo‘llab-
quvvatlanib kelinadi.

Nomonetar uslub kambag‘allikni uchta indeks bo‘yicha o‘lchashni nazarda tutadi: ko‘p qatlamli kambag‘allik 
(u aholi kambag‘alligining qatlamlari va chuqurligini o‘lchaydi), moddiy deprivatsiya (nisbiy kambag‘allik 
darajasini aniqlaydi) va ijtimoiy uzilib qolish (bu sotsial ahamiyatli xizmatlardan foydalanish imkoniyatini 
o‘lchaydi)ni nazarda tutadi.

Kambag‘allikning mutlaq konsepsiyasi ushbu konsepsiya “kambag‘allik chegarasi” tushunchasi bilan 
uzviy bog‘liq. Kambag‘allik chegarasi mavjud daromad, yalpi daromad yoki iste’molning shunday darajasiki, 
agar ular bu darajadan past bo‘lganda, odam kambag‘al hisoblanadi. Mutlaq kambag‘allik chegarasi deganda 
cheklangan oziq-ovqat savati (to‘yimli moddalar iste’mol qilish) va ozgina qo‘shimcha boshqa xarajatlarga yo‘l 
qo‘yish imkoniga asoslangan absolyut minimal turmush darajasi tushuniladi.

Mutlaq kambag‘allik ko‘pincha iste’mol yoki daromad darajasi kambag‘allik chegarasidan past bo‘lgan 
odamlar yoki uy xo‘jaliklari soni orqali o‘lchanadi. Jahon bankida mutlaq kambag‘allik chegarasi sifatida kuniga 
1,25 AQSH dollari hisobiga (dollar kursi xarid qobiliyati pariteti bo‘yicha hisoblanadi) kun kechirish belgilab 
qo‘yilgan.

Yuqoridagilardan xulosa qilib, kambag‘allikni qisqartirish mexanizmlarini takomillashtirishni quyidagi 
ustuvor yo‘nalishlarga ajratishni lozim topdik:

1. Inson kapitalini rivojlantirish va ta’lim
• Kasb-hunarga o‘qitish: ishsiz aholini mehnat bozorida talab yuqori bo‘lgan zamonaviy kasblarga bepul 

qayta tayyorlash.
• Raqamli ko‘nikmalar: chekka hududlardagi yoshlarni IT sohasi va frilanserlikka (o‘zini o‘zi band qilish) 

o‘rgatish.
• Tadbirkorlik asoslari: kambag‘al oila vakillariga biznes yuritish, moliyaviy savodxonlik va marketing 

darslarini tashkil etish.
2. Manzilli ijtimoiy himoya va raqamlashtirish
• Yagona reestr tizimi: ijtimoiy yordamni haqiqatda muhtoj oilalarga berish uchun “Kambag‘al oilalar 

reestri”ni doimiy yangilab borish.
• “Mahallabay” ishlash: har bir mahalladagi hokim yordamchilari va faollar orqali oilalarning real 

muammolarini aniqlash va individual ko‘mak berish.
• Mehnatga rag‘batlantirish: ijtimoiy nafaqa oluvchilarning mehnat qilish ishtiyoqini so‘ndirmaslik uchun 

moliyaviy tizimni moslashtirish.
3. Tadbirkorlikni qo‘llab-quvvatlash va bandlik
• Mikrokreditlash: kambag‘al oilalarga o‘z biznesini boshlashi (issiqxona, hunarmandchilik, chorvachilik) 

uchun imtiyozli va garovsiz kreditlar ajratish.
• Subsidiyalar: mehnat qurollari (tikuv mashinasi, payvandlash uskunalari, inkubator) sotib olish uchun 

qaytarilmaydigan moliyaviy yordam berish.
• Kasanachilikni kengaytirish: xotin-qizlarni uydan chiqmagan holda daromad topishi uchun yirik ishlab 

chiqarish korxonalariga zanjir asosida bog‘lash.
4. Infratuzilmani yaxshilash
• Kommunal qulayliklar: chekka qishloqlarda ichimlik suvi, elektr energiyasi va yo‘l infratuzilmasini 

yaxshilash orqali yashash sharoitini sifat jihatidan o‘zgartirish.
• Tibbiy xizmat: kambag‘al oila a’zolarini bepul skrining qilish va ularning salomatligini tiklash orqali mehnat 

qobiliyatini oshirish.

X U L O S A  V A  T A K L I F L A R
Bu chora-tadbirlarning barchasi jamiyatda boqimandalik kayfiyatini yo‘qotib, har bir insonning o‘z salohiyatini 

yuzaga chiqarishiga xizmat qiladi. Kambag‘allikdan chiqish yo‘li, avvalo, odamlarni ishga joylashtirish emas, 
balki odamlarga uzoq muddatli, barqaror va munosib daromad olish imkoniyatini berishdir.

O‘zbekistonda kambag‘allikni qisqartirish davlat siyosatining eng markaziy va ustuvor yo‘nalishi 
hisoblanib, mamlakatimiz Prezidenti tashabbusi bilan 2030-yilga qadar mutlaq kambag‘allikni to‘liq tugatish 
strategik maqsad qilib belgilangan. Bu yo‘nalishda respublika miqyosida kompleks va tizimli islohotlar izchil 
davom ettirilmoqda. O‘ylaymizki, ushbu vazifalarning bajarilishi nafaqat xizmatlar sohasini rivojlantirishda, balki 
mamlakat aholisining bandligini ta’minlashda ham muhim ahamiyat kasb etadi.

